
Annotatsiya: Mazkur maqolada pedagog nutq madaniyatining milliy va umuminsoniy qadriyatlarga ko‘rsatadigan ta’siri 
tahlil qilingan. Tadqiqotda o‘qituvchining nutq madaniyati ta’lim jarayonidagi ma’naviy-axloqiy muhitni shakllantirishdagi 
o‘rni va insonparvarlik fazilatlarini rivojlantirishdagi ahamiyati yoritilgan. Maqolada milliy madaniyat va til qadriyatlari, 
umuminsoniy insoniylik, halollik, bag‘rikenglik kabi global qadriyatlarning pedagogik nutqda aks etishi va ularni tarbi-
yalashdagi roli ko‘rib chiqilgan. Shuningdek, pedagog nutq madaniyatining o‘quvchi ongiga ijobiy ta’sir ko‘rsatishi, milliy 
o‘zlikni mustahkamlashi va umuminsoniy insoniy qadriyatlar asosida axloqiy tarbiya berishda o‘rni tadqiq etilgan.

Kalit so‘zlar: nutq madaniyati, pedagog nutqi, milliy qadriyatlar, umuminsoniy qadriyatlar.
Abstract: The article analyzes the influence of pedagogical speech culture on national and universal values. The role of 
pedagogical speech culture in the formation of the spiritual and moral environment of the educational process and the 
importance of the development of humanistic qualities are emphasized. The reflection in pedagogical speech of national 
cultural and linguistic values, such as universal humanity, honesty and tolerance, and their role in education are consid-
ered. The positive impact of pedagogical speech culture on the consciousness of students, the strengthening of national 
identity and its role in moral education based on universal human values are also considered.

Key words: speech culture, pedagogical speech, national values, universal values.
Аннотация: В статье анализируется влияние педагогической речевой культуры на национальные и общечелове-
ческие ценности. Подчеркивается роль педагогической речевой культуры в формировании духовно-нравственной 
среды образовательного процесса и важность развития гуманистических качеств. Рассматривается отражение в 
педагогической речи национальных культурных и языковых ценностей, таких как общечеловечность, честность и 
толерантность, и их роль в воспитании. Также рассматривается положительное влияние педагогической речевой 
культуры на сознание обучающихся, укрепление национальной идентичности и её роль в нравственном воспи-
тании, основанном на общечеловеческих ценностях.

Ключевые слова: pечевая культура, педагогическая речь, национальные ценности, общечеловеческие ценности.

KIRISH
Har bir o‘qituvchining nutqi – bu faqat so‘zlar yig‘indisi emas, balki u orqali tarbiya, qadriyat va madaniyat 

beriladi. Maktabda dars jarayonida o‘quvchi eng avvalo o‘qituvchining gap-so‘zlariga, muomalasiga, ohangiga 
qarab, undan ibrat oladi. Har bir pedagog dars o‘tish bilan birga milliy qadriyatlarimizni ham singdira olishi 
muhim hisoblanadi. 

Bugungi kunda yoshlar ongida milliy o‘zlikni anglash, yurtga sadoqat, ota-ona va ustozga hurmat kabi 
qadriyatlarni shakllantirishda o‘qituvchining nutqiy madaniyati katta rol o‘ynaydi. Shu bilan birga, insoniylik, 
adolat, mehr-oqibat kabi umuminsoniy qadriyatlar ham aynan o‘qituvchining muloqoti orqali o‘quvchiga yetib 
boradi.

Har kuni minglab o‘quvchilar o‘z ustozidan nafaqat darsni, balki hayotiy saboqlarni ham olmoqda. Demak, 
pedagogning har bir so‘zi, ohangi, gapirish uslubi tarbiya vositasi bo‘lib xizmat qiladi. Ushbu maqolada peda-
gogik nutqning mohiyati, uning milliy va umuminsoniy qadriyatlarga qanday ta’sir ko‘rsatishi haqida fikr yuritiladi.

O‘zbekiston Respublikasi Prezidenti Sh. Mirziyoyev milliy pedagogik madaniyatda nutq madaniyatining 
o‘rnini yoritib, u milliy qadriyatlarni saqlash, yosh avlodda ma’naviyat va g‘ururni shakllantirishda hal qiluvchi 

vosita ekanini ta’kidlaydi. Unga ko‘ra, pedagogning nutq madaniyati o‘quvchi ongida milliy o‘zlikni mustahkam-
lash, o‘z xalqining tarixiy qadriyatlariga hurmat uyg‘otishning eng kuchli omillaridan biridir.1

Pedagog nutq madaniyati – bu o‘qituvchining nutq orqali bilim, tarbiya va qadriyatlarni yetkazish jarayonida 
o‘z shaxsiy madaniy darajasi, milliy ong va umuminsoniy tamoyillarga sodiqligini ifoda etuvchi muhim peda-
gogik ko‘rsatkichdir. U o‘qituvchining so‘z boyligi, talaffuzi, ifoda uslubi, ohangdorligi va muloqot madaniyati 
orqali namoyon bo‘ladi. Shuning uchun ham pedagog nutqi nafaqat ta’lim vositasi, balki tarbiyaviy qadriyatlarni 
yetkazuvchi vosita sifatida qaraladi.

MAVZUGA OID ADABIYOTLAR SHARHI
Tilshunos olim B. O‘rinboyev o‘zining “Nutq va notiqlik san’ati” nomli asarida har bir nutqning ma’lum 

maqsadga qaratilganligini, uning g‘oyaviy va estetik yo‘nalishi mavjudligini ta’kidlaydi.2 Unga ko‘ra, nutq shaxs
ning tafakkur darajasi, ijtimoiy mavqeyi va madaniyatini ifoda etadi. Bu fikr pedagog nutqining faqat axborot 
yetkazish emas, balki milliy va ma’naviy qadriyatlarni singdirish vositasi ekanligini asoslaydi.

Nutq madaniyati masalasiga oid tadqiqotlarda L.I. Skvortsov bu tushunchaning nazariy asosini til normasi 
tashkil etishini ta’kidlaydi.3 Olimning fikricha, nutq madaniyati tilning adabiy me’yorlariga amal qilish, to‘g‘ri 
talaffuz, mantiqiy izchillik va ifodaviylikni o‘z ichiga oladi. Shuningdek, K.S. Gorbachevich va G.O. Vinokurlar 
ham nutq madaniyatini “nutqning to‘g‘riligi va fikr ifodasining samaradorligi” sifatida talqin etadi.4 Bu yonda
shuvdan kelib chiqib, pedagog nutq madaniyati o‘qituvchining nafaqat grammatik savodxonligi, balki fikrni 
estetik va axloqiy jihatdan to‘g‘ri ifoda etish qobiliyatini ham qamrab oladi.

Z. Xolmirzaev o‘z tadqiqotlarida pedagog nutq madaniyatining milliylik asoslarini yoritib, o‘qituvchining 
nutqida xalq og‘zaki ijodi, maqollar, hikmatli so‘zlar, milliy ramzlar va qadriyatlarning qo‘llanishi o‘quvchilar 
dunyoqarashiga ijobiy ta’sir ko‘rsatishini ta’kidlaydi.5

Umuman olganda, adabiyotlarni tahlil qilish shuni ko‘rsatadiki, pedagog nutq madaniyatining yuksak dara-
jada shakllanishi o‘qituvchi shaxsining madaniy poydevorini mustahkamlaydi, o‘quvchilarda esa milliy g‘urur 
va umuminsoniy fazilatlarni rivojlantirishga xizmat qiladi. Shu sababli pedagog nutq madaniyatini rivojlantirish 
ta’lim tizimining ma’naviy-axloqiy asoslarini mustahkamlash yo‘lida eng muhim vazifalardan biri hisoblanadi.

TADQIQOT METODOLOGIYASI
Pedagog nutq madaniyatining ta’lim jarayonidagi o‘rni, avvalo, o‘qituvchining shaxsiy namunasi orqali 

namoyon bo‘ladi. O‘qituvchining so‘zlash ohangi, fikrni izchil bayon qilish uslubi, o‘quvchilarga murojaatdagi 
muloyimlik va qat’iyat – bularning barchasi o‘quvchi ongida ma’lum ma’naviy mezonlarni shakllantiradi. Nutq 
madaniyati yuksak bo‘lgan pedagog o‘zining har bir so‘zi orqali o‘quvchilarni fikrlashga, tahlil qilishga, o‘z 
fikrini madaniyatli tarzda ifoda etishga undaydi. Shu bilan birga, milliy qadriyatlarga xos bo‘lgan odob, hurmat, 
kamtarlik kabi fazilatlar ham aynan o‘qituvchining nutqida o‘z ifodasini topadi.

TAHLIL VA NATIJALAR
Milliy va umuminsoniy qadriyatlar o‘zaro uyg‘unlikda shakllanishi ta’lim jarayonining muhim bosqichlaridan 

biridir. O‘zbekiston jamiyatida qadimdan mavjud bo‘lgan “ustozga hurmat”, “ota-onaga itoat”, “yoshlar tarbi-
yasiga mas’uliyat” kabi qadriyatlar o‘qituvchi nutqi orqali barqaror davom etib kelmoqda. Pedagog muloqotida 
maqollar, hikmatli so‘zlar, xalq og‘zaki ijodiga xos iboralarning qo‘llanishi o‘quvchilarni milliy fikrlash tarziga 
yaqinlashtiradi. Bunday muloqot o‘quvchi ongida nafaqat o‘zlikni anglash, balki milliy ma’naviyatga hurmatni 
kuchaytiradi.

Umuminsoniy qadriyatlar esa pedagogning nutqiy madaniyatida odillik, bag‘rikenglik, insonparvarlik kabi 
yuksak tamoyillar orqali namoyon bo‘ladi. O‘qituvchi har bir dars jarayonida o‘quvchini hurmat qilish, fikrini 
qadrlash va adolatli munosabatda bo‘lish orqali umuminsoniy qadriyatlarning amaliy namunasini ko‘rsatadi. Bu 
esa yoshlarning nafaqat bilim, balki xulq-odob jihatidan ham yetuk bo‘lib shakllanishiga ijobiy ta’sir ko‘rsatadi.

Pedagog nutqining yana bir muhim jihati – o‘quvchilarni ijtimoiy faollikka, vatanparvarlik va ongli fuqarolik 
pozitsiyasiga yo‘naltirishidir. O‘qituvchining mulohazali, aniq, hayotiy misollar bilan boyitilgan nutqi o‘quvchi-
larda mustaqil fikrlash ko‘nikmasini rivojlantiradi. Nutqning ta’sirchanligi o‘quvchi shaxsida mas’uliyat, tashab-
buskorlik, insoniylik kabi fazilatlarning shakllanishiga xizmat qiladi.

1	 Mirziyoyev Sh.M. Yangi O‘zbekiston strategiyasi. – Toshkent: O‘zbekiston, 2018.
2	 O‘rinboyev B. Nutq va notiqlik san’ati. – Toshkent: Fan, 2016.
3	 Скворцов Л.И. Теоретические основы культуры речи. – Москва, 1980.
4	 Горбачевич К.С., Винокур Г.О. Култура речи и нормй язйка. – Москва, 1983
5	 Xolmirzaev Z. Pedagog nutq madaniyatining milliy qadriyatlarga asoslangan shakllanishi. – Toshkent: TDPU nashriyoti, 2020.

Shuni alohida ta’kidlash kerakki, pedagog nutq madaniyatining yuksalishi o‘qituvchining umumiy madaniy 
saviyasiga ham bevosita bog‘liqdir. Kitobxonlik, ilmiy izlanish, nutq ustida muntazam ishlash kabi jarayonlar 
o‘qituvchining nutqiy madaniyatini boyitib boradi. Natijada uning dars jarayonidagi muloqoti yanada mazmunli, 
ta’sirchan va tarbiyaviy ahamiyatga ega bo‘ladi.

Umuman olganda, pedagog nutq madaniyati ta’lim jarayonining nafaqat axborot berish vositasi, balki 
ma’naviy-axloqiy qadriyatlarni singdiruvchi eng kuchli pedagogik omillaridan biridir. U o‘quvchi shaxsining shakl
lanishiga, milliy o‘zlikni anglashiga va umuminsoniy qadriyatlarni hayotiy tamoyilga aylantirishiga xizmat qiladi. 
Shu bois o‘qituvchining nutqiy madaniyati bugungi ta’lim tizimida ustuvor qadriyat va professional mahorat 
mezoni sifatida qaraladi.

XULOSA VA TAKLIFLAR 
Pedagogning asosiy quroli bo‘lgan nutqdan o‘qituvchi unumli foydalanadi. O‘quvchilarga voqea hodisalar, 

shaxslar haqida ma’lumot berishda bu katta ahamiyat kasb etadi. O‘qituvchilik kasbi bevosita ovoz xususiyatlari 
bilan bog‘liq, yoqimli va jarangdor ovozga ega bo‘lgan pedagog o‘z o‘quvchilariga ovozining shiradorligi bilan 
ham ta’sir etadi. Bunday muvaffaqiyatga erishish uchun o‘qituvchi o‘z ovozini kuchini, yoqimliligini bilishi zarur. 
Soʻzimiz yakunida har bir inson qaysi sohaning egasi ekanligidan qatʼiy nazar chiroyli va maʼnoli soʻzlash qobili-
yatiga ega boʻlishi lozim. Buning uchun tilning boy imkoniyatlaridan unumli foydalangan holda o‘z nutqini goʻzal, 
ravon, ifodali, taʼsirchan yetkazishga harakat qilishi kerak. Zero, soʻzlash qobiliyatiga ega ekanligi tufayli ham 
insoniyat koinot gultojiga aylangan.

Foydalanilgan adabiyotlar ro‘yxati:
1.	 Mirziyoyev Sh., Milliy pedagogik madaniyat va uning nutq madaniyatiga ta’siri, Toshkent, 2018. 
2.	 Chomsky N., Syntactic Structures, The Hague: Mouton, 1965. 
3.	 Halliday M., Language as Social Semiotic, London: Edward Arnold, 1978. 
4.	 Xolmirzaev Z., Milliy qadriyatlar va pedagog nutq madaniyati, Toshkent, 2020. 
5.	 Habermas J., The Theory of Communicative Action, Boston: Beacon Press, 1984. 
6.	 O‘rinboyev B. Nutq va notiqlik san’ati. – Toshkent: Fan, 2016.
7.	 Скворцов Л.И. Теоретические основы культуры речи. – Москва, 1980.
8.	 Горбачевич К.С., Винокур Г.О. Култура речи и нормй язйка. – Москва, 1983.
9.	 Xolmirzaev Z. Pedagog nutq madaniyatining milliy qadriyatlarga asoslangan shakllanishi. – Toshkent: TDPU nashri-

yoti, 2020.

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


